KORFOR GI FAEN?
Dei fleste ungdommar i dag er etter mi oppfatning lite interesserte i politikk. Dei ser på politikk som noko som ikkje vedkjem dei. Dette synes eg er trist, for dei tar feil. Politikk spiller ein rolle i kvardagen deires, anten dei vil det eller ei. Politikk tyder jo nettopp «som vedkjem byens borgarar». Kva er det eigentleg som gjer ungdom så apatiske til politikken? 

Mange peiker på at apati generelt er ein gjennomgåande tendens i dagens samfunn. Den postmodernistiske tankegang, som ifølgje betrevitarar er rådande hos ungdom i dag, er pessimistisk i høve til framtida vår. Det er sådd tvil om menneskeheten kjem til å overleve det 21. århundre. Ein skulle tru at ungdommen av den grunn vil springe på barrikadane, engasjere seg på alle moglege plan, og prøve å forhindre dette. Men nei. Dei sit der og ventar på at nokon andre skal «fikse» problema deires. Det må derfor vere andre moment som spiller ein rolle. 

Politikarforakt er blitt eit populært ord. Skepsisen og mistilliten ungdommen av i dag har til politikarar er til å ta og føle på. «Dei gjer som dei sjølv vil, uansett» «Dei fer da berre med løgn» uttalte elevar ved Kristiansund vidaregåande skule etter skoledebatten der. Kva har gjort politikarar så upopulære i Noreg i dag. Det er klart at mykje av skylda kan leggjast på politikarane sjølve. Valkampen er blitt ein budrunde der politikarane lover ut milliardar her og milliardar der, for seinare å gå tilbake på løfta sine, og gjømme seg bak unnskyldninga «Økonomien er ennå ikkje god nok for å gjere slike investeringar» i dårleg tider, eventuelt «Økonomien er overoppheita, fleire investeringar kan føre til renteoppgang og konjunkturnedgang.» i gode tider. Men brote valløfter er ikkje noko som berre eit parti gjer, heile hurven gjer det. Dette fører til at tiltrua til politikarar generelt søkk. Men valkampen som endrar seg. Heile det politiske spelet er i forandring. Ei dreiing frå å gjelde en kamp mellom partia til å bli ein kamp for einskildsaker. Det kan verke som heile stortinget blir styrt etter consensusprinsippet. Eit parti programfestar ein sak, to år etter blir den samme saka hovudkampsak for eit anna parti. Kven meiner kva? 

Politikarane har også blitt meir lik kvarandre. Du kan ikkje lenger skilje ein høgrepolitikar og ein arbeidarpartipolitikar på klesdrakta. Du kan heller ikkje skilje dei på talemåte. Til og med sakene deires har blitt meir og meir like. Det krevst at veljarane engasjerer seg og studerer partiprogram for at dei skal kunne skilje mellom partia. Det gidder ikkje/maktar ikkje ein gjennomsnittsveljar, og slett ikkje ein førstegongsveljar. 

Eit anna moment er at rikspolitikarane har blitt fjerne «kjendisar», som ungdom ikkje kjenner seg heime hos. Dei er ute av rekkevidde og du kan berre påverke dei kvart fjerde år, og det ser ikkje ut til å hjelpe det heller. Kommunepolitikken har blitt keisam og nærast uviktig. Kommunepolitikarane har berre sandpåstrøingsoppgåver og er i stor grad bunde av øremerka midlar og små rammeoverføringar samtidig som dei har store oppgåver og stort ansvar. Ein får nærast dårleg samvit av å kjefte full ein kommunepolitikar, for ein veit kor lite han kan gjere. Litt betre samvit for ein vis ein kjeftar på ein fylkespolitikar. Men fylkespolitikarane har eit anna problem: Dei eksisterer ikkje, i auga til ungdom flest.  Fylkespolitikarar er usynlege menneska. Ein legg ikkje merke til dei før dei legg ned skulen din. 

For å aktualisere litt må eg seie at valkampen i år inneheld svært få saker retta mot ungdom. Det var litt snakk om studielånsrenta og stipendieringsandel tidleg i valkampen, men det har jo kome heilt i skuggen av «det som alle snakkar om»: HELSE OG ELDRE. 

Ungdom i dag har all grunn til å engasjere seg for å «redde verda», men gjer det ikkje. Politikarar står ikkje høgt i kurs hos ungdom flest og mange ungdommar føler at dei har ingen påverking på det politiske systemet. 

Til slutt vil eg komme med ein spådom: Eg trur Sofapartiet kommer til å vere det partiet som tek flest stemmer ved valet. Dessverre. 

